
Montwedi le Monwedi  ntšwa ya gagwe e a 
e ratang thata,   ba nna le mmangwane kwa 
Gauteng.  

Ba ne ba tshameka mmogo letsatsi le 
letsatsi. Montwedi o raga kgwele ya dinao 
mme Monwedi a e tabogele. 



4

Montwedi o ne a tlhokomela ntšwa ya gagwe 
tota. E nale ntlo e  bothito, dijo le metsi. En e 
e lebega ebile e  phatsima.  

Letsatsi pele ga ngwaga o mošwa, Montwedi  
le  mmangwanaagwe ba ne ba bogetse go 
thuntsiwa ga dikhirikhete.. Monwedi o ne a   
iphithile fa morago ga garetene gonne o ne a 
boifa.

Ka tshoganyetso ga utlwala modumo o 
mogolo. Monwedi a tshoga, a tlola mme a  
siela kwa ntle. Montwedi a  goeletsa Monwedi 
gore a boele mo ntlong. Fela a tshabela kwa 
mmileng. 

“Boa Monwedi ! “Montwedi a goa.” Fela 
Monwedi   a tswela kwa mmileng. 

Letsatsi le le latelang, Montwedi a batla 
Monwedi gotlhe. A batla kwa tshingwaneng, 
ka fa tlase ga koloi le kwa mmileng. Monwedi  
a se bonwe. 

Bosigong joo, Montwedi o ne a hutsafetse.  A 
rapela gore Monwedi a  boele gae.

Montwedi le mmangwanaagwe ba dira 
diphousetara go thusa go batla Monwedi. Ba 
di baya gotlhe. 

Monwedi a seka a bonwa. Montwedi a 
tswelela go hutsafala. “Monwedi o kae? a 
ipotsa.” Ke eletsa gore a ka boela gae”. 

Letsatsi lengwe, mmangwanaagwe a 
amogela mogala. Monwedi o bonwe gaufi  le 
selaga! 

Montwedi le Monwedi ba ne ba itumetse. 
“Dikhirikhete ga di a siamela diphologolo” 
ga rialo Montwedi. Monwedi a bogola e le go 
dumalana le Montwedi  a be a mo latswa. 


